
પ્રતિ: પ્રાથમિક કક્ષાના બધા વિદ્યાર્થીઓના માતાપિતા/વાલીઓ,
ગયા અઠવાડિયે મોકલેલી માહિતીના અનુસંધાને, એલિમેન્ટરી સ્વિચ ફોર્મ હવે ઉપલબ્ધ હોવાની નોંધ લેવા વિનંતી.

ફેબ્રુઆરી 2022 માટે રૂબરુ ભણવા કે ઓનલાઇન ભણવા વચ્ચે ફેરફાર કરવા ઇચ્છતા પ્રાથમિક કક્ષાના વિદ્યાર્થીઓ માટે અગાઉથી તૈયારી કરવા માટે, આ ફેરફારની વિનંતી કરતા માતાપિતા/વાલીઓ અને વિદ્યાર્થીઓએ શુક્રવાર, ડિસેમ્બર 3 અને શુક્રવાર, જાન્યુઆરી 7 વચ્ચે એલિમેન્ટરી સ્વિચ ફોર્મ ભરવું ફરજીયાત છે. ફેરફારની વિનંતી કરતા દરેક વિદ્યાર્થીએ ફોર્મ ભરવું ફરજીયાત છે. ફેરફાર કરવા ન ઇચ્છતા માતાપિતા/વાલીઓ અને વિદ્યાર્થીઓએ ફોર્મ ભરવું જરૂરી નથી. 

તમે ફેરફાર કરવાનું વિચારતા હો, તો સ્વિચ ફોર્મ જમા કર્યા પહેલાં બાળક સાથે વાત કરી લેવા વિનંતી. અમે અપેક્ષા રાખીએ છીએ કે નિર્ણય લેવાની સહિયારી જવાબદારી ધરાવતા માતાપિતા/વાલીઓ ફોર્મ ભરતા પહેલાં પરસ્પર સહમતી સાધી લેશે.

અમે જાણીએ છીએ કે આ નિર્ણય લેવા બાબતે અમે ફેબ્રુઆરી કરતાં ઘણું અગાઉ પૂછી રહ્યા છીએ, જોકે આ પ્રકિયા પૂરી થવામાં સમય લાગતો હોવાની તમારી સમજ બદલ તમારો આભાર. ફેરફારની બધી વિનંતીઓ પૂરી કરાશે તેવી અમે ખાતરી આપી શકતા નથી, તેમ છતાં ઉપલબ્ધ કાર્યક્રમ અને જગ્યા (દા.ત., ફ્રેન્ચ ઇમર્શન, એક્સટેન્ડેડ ફ્રેન્ચ, સ્પેશિયલાઇઝડ પ્રોગ્રામ, વૈકલ્પિક શાળા, અન્ય સીમિત પરિસ્થિતિઓ) ના આધારે શક્ય તેટલી વધુ વિનંતી પૂરી કરવાનો અમારો ઉદ્દેશ છે. 

પ્રાથમિક કક્ષાના વર્ગોમાં 22 ફેબ્રુઆરી 2022થી ફેરફારો લાગુ થશે. 

તમે અધ્યયનના મૉડલમાં ફેરફાર કરવાનું પસંદ કરો કે ન કરો તેમ છતાં, સંભવિત પુનઃવ્યવસ્થાપનને કારણે તમારા બાળકના શિક્ષક અથવા વર્ગ (કે પછી વર્ચુઅલ અધ્યયનના વર્ગો માટે શાળા)માં ફેરફાર થાય તેમ બની શકે.

વધુ માહિતી માટે, www.tdsb.on.ca/switchform ની મુલાકાત લેવા અથવા કોઈપણ પ્રશ્ન સાથે તમારા બાળકની શાળાના આચાર્યનો સંપર્ક કરવા વિનંતી. આપનો આભાર.

